
SCRIPT OF EVENING  GOJRI  NEWS BULLETIN 26SEP 2026 
1700HRS 

2026ستمبر 26اوننگ گوجری  نيوز  بوليٹن  
************************ 

 يوه  آکاشوانی  جموں  ہے  نصرت تے  طارق  ابرار  تيں  خبر  سُنو۔ 
******************** 

HEADLINES 
  220۔ليفٹينٹ  گورنر  منوج  سنہا  نے  ٹنگ  ڈار  کرناه  مانہہ  آپريشن  درشٹی  غے  تحت١

مريضاں  غی  اکهاں  غی  روشنی  بحال  کرن  واسطے  مسلح  افواج  غی  طبی  خدمات   
 غی  تعريف  کی۔ 

۔وزير  اعلی  عمر  عبدالله  نے  جموں  کشمير  بهر  مانہہ  آفات  تيں  نمڑن  غی  تياری   ٢
خاکو  پيش  کيو۔  نانہہ  مضبوط  بنان  گا  اقدامات  غو   

۔  نائيب  وزير  اعلی  سريندر  چودهری  نے  جموں  مانہہ  سيول  سيکرٹريٹ  مانہہ  نواں  ٣
قانون  ساز  اسمبلی  کمپليکس غا  جاری  تعميراتی  کم  غو  جائيزو  ليو۔    

۔قائد  حزب  اختلاف  سنيل  شرما  نے  مرکزی  وزير  داخلہ  امت  شاه  نال  مُلاقات  غے   ۴
 دوران  جموں  کشمير  گا  اہم  مسائل  ور  گل  بات  کی۔

   7۔  سرينگر  پوليس  نے  منشيات  تے  دہشت  گردی  آلی سرگرمياں  نال  جُڑی  ۵
لکه  روپياں  غی  جائيداد  نانہہ  ضبط  کيو  ہے۔ 11کروڑ  

****************** 
LG OP  SADBHAVANA 

سلح  افواج  غی  طبی  خدمات  يعنی  اے  ايف  ايم   ليفٹينٹ  گورنر  منوج  سنہا  نے  اج  م 
ايس  ،  غی  تعريف  کی۔  اے  ايف  ايم  ايس  نے  آپريشن  درشٹی  غے  تحت  کرناه  گا   

مريضاں    220ٹنگ ڈار  علاقہ  مانہہ  ايک  بڑا  انکهاں  غا  آپريشن   کيمپ  غے  دوران 
غی  بينائی  بحال  کی۔يوه  آپريشن  مشکل  سرحدی  علاقاں  مانہہ  زير  زمين  آپريشن   

تهيٹر   مانہہ  کيو  گيو۔ايل  جی  موصوف  نے  ايکس  ور  اپنی  پوسٹ  مانہہ  برگيذئير   
سنجے  کمار  مشرا  غی  قيافت  مانہہ  طبی  ٹيم  غی  محنت  تے لگن  نانہہ  سہرايو ۔دور   

انکهاں  گا  جديد  آپريشن  کيا   دراز  سرحدی  علاقاں  مانہہ  رہن  آلا  لوکاں  واسطے  
گيا۔انُہاں  نے  کہيو  کہ  يہ  مہم آپريشن  سدبهاونا  غا جزبہ  غی  عکاسی  کرے تے  اس   

 گل  نانہہ  يقينی  بناوے  کہ  کوئی  وی  شہری  پيچهے  نہ  ره  جے۔ 
****************** 

CM  DISASTER  MANAGEMENT 
وزير  اعلی  عمر  عبدالله  نے  جموں  کشمير  مانہہ  آفات  تيں  نمڑن  غی  تيارياں  نانہہ   

مضبوط  بنان  بارے  اقدامات  غو  خاکو  پيش  کيو۔گزشتہ  روز  آفات  سنگ  نمڑن  ،  امداد 
تے  بحالی،  تے  تعمير  نو  محکمہ  گا  وزير  انچارج  غی  حيثيت  نال  قانون  ساز    

يتا  واں  وزير  اعلی  نے  کہيو   جے  ضلع  آفات   اسمبلی  مانہہ  اک  سوال  غو  جواب  د
سنگ  نمڑن  آلو  محکمو  تمام  ضلعاں  مانہہ  کم  کررہيا  ہيں  ۔  جنہاں  نانہہ  فعال  ضلع   

  3سو 5ہزار  10ہنگامی  آپريشن  مراکز  غی  امداد  حاصل  ہے۔انُہاں  نے  کہيو  جے 
سکولاں  غی  عمارتاں  واسطے  حفاظتی  آڈٹ  کيا  گيا  ہيں  جد  کہ  دوجا  عوامی  ڈهانچاں  

گو  جائيزو  لاغو،بی  آئی  ايس    سيسمک  سيفٹی  اصولاں  غے  تحت  ليو  جارہيو    



ہے۔سرکار  نے  ماہرين  غی  اک  اچُی  سطح  غی  کميٹی  وی  تشکيل  دتی  ہے،  جہڑی   
سفارش  کرے  غی۔   برا  خطرات  غی  نشاندہی  منصوبہ  بندی   واسطے  اقدامات  غی  

***************** 
Dy CM  ASSEMBLY  COMPLEX 

نائيب  وزير  اعلی  سريندر  چودهری  نے  اج  جموں  گا  سيول  سيکرٹريٹ  مانہہ  نوا   
قانون  ساز  اسمبلی  غی  عمارت  غی  تعمير  غو  جائيزو  ليو۔اس  موقع  ور  انُہاں  نے   
تعميراتی  کم غی  پيش  رفت  غا  بارا  مانہہ  معلومات  حاصل  کيں  تے  کم  مانہہ  تيزی   

ليان  غی  ہدايت  کی۔  انُہان  نے  متعلقہ  افسراں  تيں  کہيو  کہ  تعميراتی  کم  مقرره  وقت   
ور  مکمل  کيو  جے  تے  تعمير  غا  معيار  غو  خاص  خيال  رکهيں۔نائيب  وزير  اعلی  نے  

تمام  متعلقہ  اداراں  غے  بشکار  بہتر  تال  ميل  غی     کم  غی  مسلسل  نگرانی  تے 
ضرورت  ور  زور  دتو۔انُہاں  نے  کہيو  کہ  اس  اہم  منصوبہ  غی  تعمير  مانہہ  تيزی  لياتا 

واں  ،  معيار  ور  کسی  ور  طرح  غو  سمجهوتو  نی  کيو  جانو  چاہيے۔    
****************** 

PM  MKB 
وزير اعظم نريندرمو دی  مُلک تے بيرون  مُلک ره  رہيا بهارتی  شہرياں  سنگ آئنده   

ستمبر  نانہہ آکا ش وانی ور من کی  با ت پروگرام  مانہہ اپنا خيالات سانجہ کريں گا۔ياه  27
ويں قسط وے غی۔ يوه پروگرام آکا ش وانی،دور درشن، اے   138ماہوار ريڈيو پروگرام غی  

ز آن اِئر مو بائل ايپ ور نشر تے ٹيلی کا سٹ کيو جا ئے گو۔  آئی آر نيوز  ويب سائٹ تے نيو
اس توں  علا وه يوه پروگرام اے  آئی آر نيوز، ڈی ڈی  نيوز تے وزير اعظم غا دفتر تے اطلا  

عات و نشريات غی  وزارت غا يوٹيوب چينلاں ور وی  براه  راست نشر تے ٹيلی کاسٹ کيو  
جا ئے گو۔ آکاش وانی  اس پروگرام غی  ہندی  نشريات غے  فوراً بعد اس نانہہ علا قائی  

 زباناں مانہہ وی  نشر کرے گو۔ 
********************* 

UDH  MILLET  CULTIVATION 
ادهمپور  ضلع  غا  مجالتہ  علاقہ  مانہہ  جوار  غی  کاشت  کساناں  واسطے  اک  امُيد  غا   

نال  کسان  تيزی  نال  جوار  نانہہ  اپنا   طور  ور  ابُهر  رئی  ہے  محکمہ  زراعت  گا  تعاون 
رہيا  ہيں  ۔کيونجے  اس  واسطے  کہٹ  پانی  غی  ضرورت  وے  تے بدلتا  موسمی  حالات   
واسطے  اس  غی  کاشت   ساز  گار  سمجهی  جے۔اس  ويلے  مجالتا  مانہہ  باجره  غی   

کسان    225تيں  200ہيکٹر  ور  ہو رئی  ہے  جس  نال  تقريباً  30تيں 20کاشت  لگ  بهگ  
پريواراں  نانہہ  فائدو  پجُ  رہيو  ہے  کساناں  غو  کہنو  ہے  جے  فصل  نانہہ  موسم  گا   
اتُار  چڑهائو  تے  جنگلی  جانوراں  گا  نقصان  گو  تهوڑو  کہٹ  خطرو  ہے۔ ياه  تبديلی   

صلاحيت  نانہہ  بہتر  بنان  تے    پائيدار  زراعت  نانہہ  باہدو  دے  رئی  ہے  جد  کہ پيداواری
کهيتی  غی  آمدنی  نانہہ  بدهان  گا  مواقعاں  نانہہ  بدها  رئی  ہے۔اس  بارے  کساناں  نے   
مزيد  گل  کرتا  واں  اس  طرح  کہيو۔۔۔۔۔    

******************* 
LoP  HM  MEET 

جموں  کشمير  قانون  ساز  اسمبلی  مانہہ  قائد  حزب اختلاف  سنيل  شرما  نے  اج  نوی   
دلی  مانہہ  مرکزی  وزير  داخلہ  امت  شاه  تيں  مُلاقات  کی۔دواں  رہنماواں  نے  جموں   

کشمير  تيں  متعلق  اہم  مسائل  ور  تفصيلی  گل  بات  کی۔مُلاقات  مانہہ  حفاظتی  ،  امن  و   
ور  تبادلہ  خيال  کيو  گيو۔   قانون،  ترقی  تے  جاری  اسمبلی  اجلاس  تيں  متعلق  معاملات 



سنيل  شرما  نے  ايکس  ور  اپنی  پوسٹ  مانہہ  دسيو  کہ  مرکزی  وزير  داخلہ  نے    
جموں  کشمير  مانہہ   امن  ،  ترقی  تے  خوشحالی  واسطے  مرکزی  حکومت  غا  عزم   
غو  يقين  دوايو۔انُہاں  نے  کہيو  کہ  لوکاں  گا  اہم  مسائل  حل  کرن  تے  مرکزی  زير   

انتظام  علاقہ  مانہہ  ترقی  تے   حفاظت  نانہہ  مضبوط  بنان  واسطے  ہر  ممکن  تعاون کيا  
جيں  گا۔   

******************** 
SGR  PROP  ATTACHED 

منشيات  غی  تسکری  ،  دہشت  گردی  تيں  متعلق  سرگرمياں  تے  انُ  گا  مالی  نيٹ  ورک  
ی  جاری  رکهتا  واں  سرينگر  پوليس  نے  چار  جائيداد  غے  خلاف  غے  خلاف  کاروائ 

لکه  روپيہ   11کروڑ 7قانونی  کاروائی  کی  ہے۔  ان  جائيداداں  غی  کلُ  ماليت  تقريباً 
ہے۔يہ  کاروائی  اين  ڈی  پی  ايس  ايکٹ  تے  غير  قانونی  سرگرمياں  غی  روک  تهام  گا  

قانون  غے  تحت  کی  گی  ہے۔سرينگر  پوليس  نے  ايکس  ور  دسيو  کہ  يہ  جائيداد    
زکوره  ،  نوگام  ،  احمد  نگر  تے  مجگنڈ  مانہہ  واقع  ہے۔ان  مانہہ  رہائشی  عمارت  ،   

دُکان  تے  ايک   چاول  مل  شامل  ہيں۔  پوليس  نے  کہيو  کہ  اس  کاروائی  گو  مقصد   
گردی غی  سرگرمياں  واسطے  استعمال  ہون  آلا  مالی   منشيات  غی  تسکری  تے  دہشت  
 نيٹ  ورک  نانہہ  کمزور  کرنو  ہے۔ 

******************* 
EDU  POONCH 

پونچه  مانہہ  محکمہ  تعليم  نے  اج  عالمی  ماحولياتی  صحت  غو  تہاڑو  منايو  ۔اس   
دوران  برادرياں  گا  تحفظ  واسطے  سائنس  سنگ  کهلو  ہونو  عنوان  غے  تحت  صاف   
محفوظ  تے  صحت مند  ماحول  غی  اہميت  نانہہ  اجُاگر  کرتا  واں   ماحولياتی  خطرات   

سنگ  نمڑن  مانہہ  سائنس  تے  شواہد  ور  مبنی  طريقاں  گا  کردار  ور  زور  دتو   
قبال  گلشن   گيو۔اس  موقعہ  ور  خطاب  کرتا  واں  چيف  ايجوکيشن  افسر  پونچه  جاويد  ا

نے  کہيو  جے  محکمو  طلبہ    مانہہ  ماحولياتی  بيداری  نانہہ  باہدو  دين  واسطے   
بهرپور  عزم  رکهے۔  انُہاں  نے  ضلع  بهر  مانہہ  شجرکاری  مہم  غو  اعلان  کيو  جس   

ہزار  پودا  لايا  جئيں  گا۔  انُہاں نے  طالب  علماں  ،  اساتزه  ،  والدين  تے    50غے  تحت
لوکاں  ور  زور  دتو  جے  وے  پونچه  نانہہ  صاف  ستهرو  ،  سر  سبز  تے  صحت  مند   

بنان  واسطے  مل  غے  کم  کريں۔اس  موقعہ  ور  خطاب  کرتا  واں  سی  ای  او  پونچه   
 نے  اس  طرح  کہيو۔۔۔۔۔۔۔۔ 

****************** 
PROG  ANN 

  2026ستمبر   نانہہ  عالمی  يوم  سياحت   27شوانی  جموںعلاقائی  خبراں  آلو  شعبو  آکا
منٹاں  ور  مبنی  ايک  خصوصی  مباحثہ   ور     30گا  موقع  ور  تہاڑی  گا  ڈهائی  بجے  ، 

پروگرام  نشر  کرے  غو ۔اس خصوصی  نشريات  غو  موضوع،ڈيجيٹل  ايجنڈا  تے   
مصنوعی  ذہانت  گی  مدد  نال  سياحت  نانہہ  دوباره  بہتر  کرنو،  وے  گو  ۔اس  خصوصی  

نشريات  مانہہ  ماری  مہمان   ويں  غی ،راشم ديپيکا  جہڑی  محکمہ  سياحت  جموں    
کشمير  حکومت  غی  ڈائيريکٹر  مالی  امور ہيں۔ وه پروگرام  گا  موضوع  ور  اپنی قيمتی   

ميزبانی   کريں  غی، ماری    رائے تے  ماہرانہ   خيالات  غو  اظہار  کريں  گی۔ پروگرام  غی
اينکر  شروتی  کهجوريہ  ۔    

******************** 



FLORICULTURE  RAMBAN 
رام  بن   مانہہ  باغبانی  محکمو  اپنی  آرائشی  نرسری  سکيم  غے  ذريعے  تجارتی  پهُلاں  

غی  زراعت  نانہہ  باہدو  دے  رہيو  ہے  جس  غو  مقصد  کساناں  ،  کاروبارياں  تے  بے   
روزگار  نوجواناں  واسطے  روزی  روٹی  گا  مواقع  پيدا  کرنو  ہے۔سکيم  غے  تحت  اہم   
فی  صدی    50مستفيدين  سجاوٹی  تے  تجارتی  پوداں  غی  نرسری  تيار  کرن  واسطے 

توڑی  مالی  امداد  حاصل  کرسکيں۔اس  سکيم  غو  مقصد  مقامی  کاروبار  غی  حوصلہ   
کرتا  واں  اچُا  معيار  تے  جينياتی  طور  ور  خالص  پودا  لان  واسطے  مواد  تيار  افزائی  

کرنو  ہے۔  محکمہ  نے  کہيو  ہے  جے  اس  سکيم  نال  ضلع  مانہہ  پهُلاں  غی  کاشت    
غی  سرگرمياں  نانہہ  مضبوط  بنان،  روزگار  پيدا  کرن  تے  پائيدار  آمدنی  گا  ذرائع  تيار  

کرن  مانہہ  کساناں  نانہہ  مدد  لبے  غی۔  اس  بارے  مزيد  جانکاری  ديتا  واں  اسٹينٹ    
 فلوريکلچر  افسر  رام  بن  پون  کمار  نے  اس  طرح  کہيو۔۔۔۔ 

********************** 


